
Entre o0 4 e 0 6 de xullo miles de mozos e mozas galegas deberan enfrontarse as probas de
Avaliacidon do Bacharelato para o Acceso a Universidade (ABAU). Pero da man deste
proceso deberan tamén tomar unha das decisidons mais importantes da sua vida, elixir a
titulacidon que van estudar. Para que esta eleccidn a poidan facer contando con
informacion sobre todas as opcidns posibles, a Universidade de Vigo celebrou este
martes a XOU, Xornada de Orientacién Universitaria, unha iniciativa que permite
que estudantes de institutos de toda Galicia se acheguen a conecer a oferta académica
dos tres campus.

Ao longo da mana 1.053 mozos e mozas de 15 institutos de Vigo, A Guarda, Redondela,
Porrino, Ponteareas, Gondomar, Mos, A Coruna, Pontevedra, Santiago ou Cangas do
Morrazo pasaron pola feira académica que tivo lugar no pavillén deportivo do campus
vigués. Neste espazo puideron informarse sobre cada un dos graos e recibir
informacion sobre mobilidade, cursos de idiomas, instalacions deportivas, oferta
cultural, cooperacion ou igualdade. A feira tamén reservou un espazo para as
delegacidns de alumnado dos diferentes centros, de modo que as e os visitantes puideron
conecer de primeira man como é estudar mas diferentes escolas e facultades e os contidos
das diferentes titulacidns.

Mas noticias

A Uvigo organiza numerosas actividades divulgativas para conmemorar o Dia da

muller e da nena na ciencia

Rexions do espazo atlantico impulsan en Vigo unha rede internacional arredor da

biotecnoloxia azul

® 26/01/2024

Ademais, divididos en tres quendas, estes mais de 1000 futuros universitarios e
universitarias participaron en sesions informativas que se desenvolveron na
Facultade de Filoloxia e Traducidn, onde foron recibidos tanto pola vicerreitora de
Comunicacién e Relacions Institucionais, Mdnica Valderrama, como pola vicerreitora de
Estudantado e Empregabilidade, Natalia Caparrini. Ambas lles trasladaron ao alumnado de
secundaria que é “un pracer contar con vés aqui e agardamos que esta sexa unha
oportunidade para que conezades o que ofrece a UVigo”, engadindo que estarian “moi

felices de que nos escollerades”.



Ademais, a vicerreitora de Comunicacién explicoulles que, madis alé da informacién
académica e institucional, a Universidade de Vigo conta con toda unha serie ferramentas
a sua disposicion e adaptadas a sua idade, como por exemplo, redes sociais e, en
concreto, a recentemente estreada canle de TikTok, UVigoShow, que convidou a
sequir. “Agardamos que pasedes por aqui e conezades a nosa institucion a través deste
tipo de vias pensadas especialmente para persoas destas idades”. O encargado de achegar
a informacion sobre a oferta académica e todos os servizos disponibles nos tres campus
foi Ricardo Corderi, xefe do Servizo de Xestion da Extension Universitaria. Ademais, nas
charlas tamén participou o decano da FFT, José Montero, xunto con varios docentes do
centro, que tiveron a oportunidade de presentar ao alumnado as titulacions da suta
facultade.

Retomar unha iniciativa pre-pandemia

Esta é a sequnda edicidn das Xornadas de Orientacién Universitaria tal e como foron
concibidas, xa que despois dunha primeira experiencia en 2019 na que se deron cita 650
estudantes, no 2020 tivose que optar polo formato virtual por mor da pandemia. Despois
deste pardn de tres anos, a Vicerreitoria de Estudantado e Empregabilidade apostou por
retomar esta cita co futuro alumnado universitario para brindarlles a oportunidade de
descubrir as titulacions que se ofertan nos tres campus, asi como os servizos que
tenen 4 sua disposicidn, as asociacions de estudantes que existen, as axudas e bolsas de
estudo ou as actividades formativas complementarias. “Tratase de que encamifien a sda
futura vida, de que conezan os diferentes graos que poden cursar e que se familiaricen
coa Universidade de Vigo, de xerar un contacto directo co futuro da institucién”.

O alumnado, ainda moi indeciso

Boa parte do alumnado que este martes pasou a mand conecendo a Universidade de Vigo
esta ainda indeciso respecto do seu futuro, principalmente as e os que ainda estan
cursando 1° de Bacharelato, que tenen por diante un curso e medio antes de

enfrontarse 4 ABAU. E o caso de Mateo e Sergio, dous estudantes do IES A Sangrifa, de A

Guarda, que barallan varias opcidns e mesmo varias ramas do conecemento.

O primeiro decantase polas ciencias, en concreto por Fisioterapia, pero non descarta a
rama social; 0 sequndo amosdbase interesado pola informatica, a comunicacion
audiovisual ou algunha formacién relacionada coa programacion. Para eles a presenza na



feira das Delegacions de Alumnado e o feito de ter a oportunidade falar
directamente con estudantes das carreiras que lles interesan foi unha moi boa opcién
para conecer a realidade de cada unha delas e desbotar estereotipos. Por exemplo,
detallaban, “que en Dereito non € preciso estudar todas as leis e normativas, que non é
‘chapatoria’ todo o rato e isto é algo moi interesante para tomar decisions”.

Alicia e Candela, alumnas do CPR Maria Auxiliadora (Salesianos Vigo), tamén se amosan
indecisas. Alicia esta entre varias opcidns, como o dobre grao en Comunicacion Audiovisual
e Xornalismo ou o grao en Traducidn e Interpretacidon, mentres que Cadela prefire a rama
biosanitaria, “Fisioterapia, Medicina ou Farmacia”. A xornada de hoxe valeulles a ambas
para informarse sobre estas alternativas elixidas previamente. Por exemplo, a charla
inicial na FFT permitiu a Alicia conecer mais afondo o Grao en Traducidn e Interpretacion e
confirmar esta como unha das suas principais alternativas. O mesmo lle sucedeu a Candela
con Fisioterapia, que tras achegarse ao posto informativo, puido reafirmala como unha
das suas escollas potenciais.

O caso de Alba e Lara, do IES Pedro Floriani de Redondela, é moi diferente, xa que ambas
tinan moi claro o que van estudar antes da sua visita ao campus. A vocacion foi
determinante para ambas, que optan pola formacién artistica e creativa non universitaria:
unha decantase por Deseno de Moda e a outra por Mdusica. Con todo, consideran
importante poder cofiecer todas as opcidns que se abren na formacion superior a
través de xornadas coma esta.

De moita mais axuda foi a xornada para ddas mozas estudantes de 1° de Bacharelato no
IES Pino Manso de Porrino. Mentres Laura se decanta por Relacions Laborais ou
Administracion e Direccion de Empresas, a sta companeira inclinase pola rama sanitaria,
“Enfermaria, Psicoloxia, etc”. Para elas esta foi unha primeira toma de contacto para
poder conecer os contidos das diferentes titulacions e ir dirimindo o seu futuro ata

que dean o salto 4 universidade dentro dun ano e medio.

